CYNLLUNIO GWEITHGAREDDAU CREADIGOL – NODIADAU I ATHRAWON

Cynllunio gweithgaredd

Defnyddiwch y cynllun gweithgaredd gwag a'r cynlluniau gweithgareddau enghreifftiol yn yr adran adnoddau. 

Gweithgaredd Enghreifftiol (Sefyllfa feithrinfa): Ymdopi gyda Baban Newydd 

Gweler y cynllun gweithgaredd gorffenedig yn yr Adran adnoddau. 

Syniadau eraill i'w harchwilio gan ddefnyddio'r cynllun gwers enghreifftiol i grŵp oedran tebyg:

Gwneud llyfr fflap gan ddefnyddio llyfrau Smot fel enghraifft, tynnu lluniau, gwneud llyfr, chwarae rhan gan ddefnyddio llyfrgell.
Gwneud theatr bypedau (bocs esgidiau) a phypedau (llwyau pren).

Darllen The Hungry Caterpillar : ymweld ag ardal amgylchedd, tro natur, gwneud arsylwadau, casglu dail, brigau, edrych o dan gerrig ac ati, nôl yn yr ystafell ddosbarth gwneud collage o'r ardal (unigol neu grŵp)

                                                                                                                                      Ymweliad ysgol â chastell - gwneud model o gastell nôl yn yr ystafell ddosbarth.  

Chwarae rhan ysbytai – nyrs ymweliadol, trafod profiadau, cael offer (chwistrell heb flaen miniog, stethosgop, rhwymynnau, sling, sganiau pelydr X ac ati. Caneuon 'Pen, ysgwyddau, coesau, traed’, ‘Them bones, Them bones’, ‘Un bys, dau fys, tri bys yn dawnsio’.  Gwneud ‘Cerdyn gwella'n fuan’.

Gweithgaredd Enghreifftiol (Henoed, 65+): Perfformiad siop deganau



Gweler y cynllun gweithgaredd gorffenedig yn yr Adran adnoddau. 

Mae hwn ar gyfer amrywiaeth o alluoedd mewn unigolion oedrannus. Gall gynnwys y rhai sy'n defnyddio fframiau cerdded, cadeiriau olwyn ac unigolion sy'n medru symud. Bydd y trigolion yn eistedd os na allant sefyll ar eu pen eu hun am gyfnod o amser. Y symudiadau yw symudiadau braich a phen sy'n hybu hyblygrwydd. Rhaid dysgu'r symudiadau ar y cof ar gyfer y perfformiad terfynol fel bod y symudiadau'n wahanol, yn glir, yn fyr ac yn cynnwys elfen o ailadrodd. Mae'r darn yn fyr er mwyn caniatáu llawer o ymarfer.   Mae pobl yn gwylio wrth fynd heibio ac yn sylwi'n gadarnhaol.  Ar y diwrnod bydd yr unigolion yn gwisgo gwisgoedd lliwgar, e.e. Jac yn y bocs, doliau a milwr.
Syniadau eraill i'w harchwilio gan ddefnyddio'r cynllun gwers enghreifftiol i grŵp oedran tebyg:

Gwneud hetiau Pasg ar gyfer te mawr.
Peintio cerameg fel anrhegion neu i'w gwerthu yn y ffair flynyddol 

Gwneud cardiau at ddefnydd personol a chardiau Nadolig ar gyfer y basâr Nadolig.

Gweithgareddau garddio, trefnu blodau, ffotograffiaeth, chwarae Scrabble, bingo, cardiau, ac ati.  

Mae'n rhaid i waith y myfyrwyr fod yn gywir, meddu ar amrywiaeth eang o enghreifftiau a defnyddio termau arbenigol.
Mae'n rhaid iddo ddangos ymwybyddiaeth o fuddion cynhwysfawr gweithgareddau creadigol, gan gyfeirio at ddatblygiad a/neu nodweddion anhwylder, anghenion corfforol, cymdeithasol a/neu seicolegol, a'r rhwystrau i gyfranogiad.
Dylai'r cynlluniau fod yn ddychmygus, gyda dadansoddiad manwl o ystyriaethau iechyd a diogelwch.  
Dylai'r myfyrwyr baratoi adnoddau ar gyfer casglu adborth ar eu pen eu hun, a'i ddilyn gan ddadansoddiad manwl o'r adborth.

Mae angen rhoi esboniad o'r buddion tymor hir a byr i'r unigolyn/unigolion.

Dylai hyn gael ei ddilyn gan werthusiad llawn o'r cynllun, eu sgiliau eu hun, adborth a gwelliannau.

Mae www.chalkface.com yn ffynhonnell ddefnyddiol am syniadau (e.e. gweler y gweithgareddau ar reoli dicter, goresgyn bwlio, elfennau sylfaenol llythrennedd, canfyddiadau synhwyraidd).

